Тема: “ Тел иленә сәяхәт ”.
Максат: Г.Тукай турында булган белемнәрне ныгыту;

                Укучыларның тапкырлыкларын ,зирәклекләрен арттыру;

               Г.Тукай иҗатына хөрмәт хисе , телгә мәхәббәт тәрбияләү.
Җиһазлау: Г.Тукайның портреты,стен газета,китаплары,иҗатына багышланган рәсемнәр,”Туган тел “җыры язылган диск,презентацияләр.
                     Ярыш барышы :

1. Классны оештыру.

а) исәнләшү

 б) укытучының кереш сүзе.

-Кадерле балалар , хөрмәтле укытучылар! Без Г.Тукайга багышланган уен – дәресебезне  башлыйбыз.

       И,борынгы татар теле

       Кадерле туган телем.

       Син минем көчле коралым

       Син миңа - акыл , белем. 

        Һәркемгә үзенең туган теле газиз. Без татар телен яратабыз , хөрмәт итәбез.Татар теле бай ул , көчле ул. Туган телне өйрәнү , аның матурлыгын тою үзе бер бәхет ул.Әйе , ничек инде шундый танылган  язучылары булган тел бай , көчле булмасын ?
        Бөек шагыйрьләребез , Г.Тукай , М. Җәлил , А.Алиш һ.б. иҗат иткән , сөйләшкән телебезне саклыйк , аны өйрәник. Бүген залда татар телен яратучы укучылар җыелган. Әйдәгез, аларга сүз бирик. ( 5 нче а һәм 5 нче б сыйныф укучылары 2 команда )
 5 нче а  “Болгар” командасы :
       Яндың да син, туңдың да син 

       Нишләтмәде язмыш сине ?

       Дөньяда күп нәрсә белдең 

       Әй , мөкатдәс Тукай теле.

5 нче б “Идел” командасы :
     Туган җирең – Идел буе ,

     Һәркемнең бар туган җире.

     Туган җирең кебек назлы 

     Җырдай моңлы – Татар теле.

Укытучы :

      Йөрәкләрне дәртләндереп 

      Тирә – якны ямьгә күмеп , 

      Шаулап , гөрләп . Яз килә .

    Яз – безгә , табигатькә , үзгәрешләр , бәйрәмнәр алып килә . 

    -Әйдәгез әле , балалар , уен- дәресебезне дәвам итик . Ләкин 1 нче тукталышка җиткәнче, кроссворд чишеп алыйк. Табышмакларның җавапларын табып , шакмакларга язарга.  (Интрактив тактада.)
1. Кечкенә генә бер абзый 

Сикерә – сикерә баз казый. ( тамчы )

2. Урманда бар , кырда юк

Мунчада бар , өйдә юк . ( “ у “ хәрефе )
3. Ул булса ,көн була 

Ул булмаса , төн була . ( кояш )

4. Җәен урманга патша 

Кышын кардан да аста. ( аю )

5. Урак тәгел – кәкере ,

Кояш түгел – якты. ( ай )

-Афәрин , балалар , булдырдыгыз ! Кроссвордта Тукай сүзе барлыкка килде.
1 нче укучы : Язның иң матур бер көнендә , карлар эреп , бозлар агып киткәч , агач һәм куакларда хуш исле бөреләр уянган чакта яраткан шагыйребез Г.Тукай туган.
2 нче укучы : 

    Бик еракта балкып аткан 
    Бер гүзәл апрель таңы ,

    Бирде сине бу җиһанга ,

    Әй шагыйрьләр солтаны.

3 нче укучы :

    Шагыйрьләр солтаны булып 

    Тусаң да , Тукай , җиргә.

    Җәбер ,золым , кимсетүләр 

    Туры килгән күрергә.
4 нче укучы: 

     Бәйрәмнәрең алда икән әле,
     Кара, шагыйрь, бүген текәлеп,-

    Халкың килде, сиңа мәхәббәтен

    Ал чәчәкләр белән белдереп.

5 нче укучы: 

   Буын арты буын алмашыныр,

   Гасыр арты узар гасырлар,

   Шигъриятең һәйкәленә шулай

   Язлар һаман гөлләр ташырлар.

( Балалар Тукай потреты куелган өстәлгә чәчәкләр куялар һәм бер минут тынлык белән искә алалар . )    

Укытучы : 
     Менә без сезнең белән 1 нче тукталышка килеп тә җиттек. “ Син Тукайны беләсеңме ? “ дип исемләдек без аны.( Командалар ярышы , жюри сайлау .)

1 нче бирем : Г.Тукайның тормышын һәм иҗатын чагылдырган призентацияләрне карау.( Өй эше итеп бирелде. )
2 нче бирем : Г.Тукайның 1 шигырен сәнгатьле итеп яттан сөйләргә.

( Жюри 1 нче тукталышка йомгак ясый .)

    2 нче тукталыш : « Әкиятләр дөньясына сәяхәт. “

1 нче бирем : Г.Тукайның нинди әкиятләрен беләсез ? ( 1 биткә язарга )

2 нче бирем : Рәсемнәр кайсы әкияткә туры килә ?
( Жюри 2 нче тукталышка йомгак ясый .)

    3 нче тукталыш : Ял сәгате .  « Эш беткәч , уйнарга ярый .”  мультфильмен карау .
-Балалар , әйтегез әле ,бу мәкальләрнең кайсысы мультфильм эчтәлегенә туры килә ?

1.Тел күрке – сүз.

2.Эше барның – ашы бар .
3.Эш беткәч , уйнарга ярый .
    4 нче тукталыш : “ Табышмак әйтәм тап .“  
·  Нәкъ кеше кебек үзе ,
      Бар маңгаенда мөгезе.

     “Былтыр кысты”,- дип акыра,

      Туганнарын чакыра? (Шүрәле)

· Туннарга киендерә,
Җылыта, сөендерә,

Тоягы була ярык,

Исеме аның... (Сарык.)   (“Кәҗә белән Сарык”)

· Кешенең якын дусты,
Йортның тугры сакчысы.

Аннан гел игелек көт,

Ә исеме ничек?  (Эт)   (“Кызыклы  шәкерт”.)

*     Кулы юк, балчык ташый;

       Балтасы юк, өй ясый. (Карлыгач.) (“Карлыгач”)

· Аның ике иҗеге
Безгә  көн дә сөт бирә. ( Кәҗә .)
· Җәен соры , кышын ак,
Аңа шулай  яхшырак.  (Куян) (“Бичара куян”)

· Чуар, йомшак күлмәге,
Тотсаң уңа бизәге.

Тоттырмый, китә очып,

Я кала җирдә посып. (Күбәләк.)  (“Бала белән Күбәләк”)

( Жюри 4 нче тукталышка йомгак ясый .)
     5 нче тукталыш : “ Һөнәреңне күрсәт .”
   “Бала белән күбәләк “ (5 а сыйныфы укучылары );  “ Кызыклы шәкерт “  ( 5 б сыйныфы укучылары ) шигырьләрен сәхнәләштерү.
     6 нчы тукталыш : “ Балалар ясаган рәсемнәргә конкурс “

( Жюри  йомгак ясый .)

    7 нче тукталыш . Г. Тукайга багышланган викторина.

1.Г.Тукай кайчан туган ?

2. Г.Тукай кайда туган ?

3. Ул кайда башлангыч белем ала ?

4. Тукай кемнәр белән аралаша ? Фамилияләрен атарга.

5. Г.Тукай ничәнче елда дөньядан китә ?

6. Г.Тукайның кабере кайсы шәһәрдә ?
     Йомгаклау . 

а) Жюрига сүз бирү.

б)Укытучы сүзе :

         - Телсез идек, Тукай безне телле итте,

           Җырсыз идек, Тукай безне җырлы итте,

           Күгебездә балкып  торган йолдыз булып,

           Кара төндә өстебезгә энҗе сипте.

Ә хәзер әйдәгез , Г.Тукайның  “ Туган тел “ җырын башкарыйк.
 Рәхмәт сезгә, балалар, Г. Тукайның әсәрләрен яхшы беләсез икән. Димәк, сез шагыйрь абыегызның яңа шәкертләре. Аның шигырьләрен, әкиятләрен укып, яраткан җырларын җырлап, тормыш сабагы аласыз. Сез – яшь тукайчылар. Изге туган телебезгә, газиз татар теленә Тукай кебек тугры булып үсегез.

 .

